Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 6. april 2026. godine - nedjelja, 12. april 2026. godine

Polen breze je dominantan – uprkos promjenjivom vremenu, često u visokim koncentracijama.

Polen breze je vani! Ova konstatacija je zajednička karakteristika rezultata mjerenja polena za proteklu sedmicu i odnosi se na sva tri mjerna mjesta na kojima se prate koncentracije polena u zraku. Tokom cijele sedmice preovladavale su uglavnom visoke koncentracije polena breze, a samo je prolazno naoblačenje sa laganom kišom sredinom sedmice na kratko snizilo koncentraciju polena breze na nivo umjerenih koncentracija.
Na području koje pokriva mjerna stanica u Zenici učešće polena breze u odnosu na sav ostali polen tokom sedmice bio je preko 58%, u Visokom je to bilo preko 54 % dok je u Tešnju oko 50 %.
Najveće dnevna koncentracija polena breze izmjerena je u Visokom 7. aprila. i iznosila je 477 pz/m3 vazduha, a u Tešnju 8. aprila 319 pz/m3 te nešto niža u Zenici 265 pz/m3 vazduha 7. aprila. 
Čempresi su vrlo aktivni na mjernim stanicama u Visokom i Tešnju gdje bilježimo i dane sa visokim koncetracijama zatim grab na području Zenice i Visokog u umjerenim koncentracijama.
Zenički parkovi i drvoredi posebno su bogati stablima platana koji je na početku cvatnje i već je dosegnuo nivo umjerenih koncentracija, a našim fenološkim opažanjima vrhunac cvatnje platana predviđa se u drugoj polovini aprila te u skladu sa tim i povećane koncentracije polena u zraku.
Pored polena breze na području koje pokriva mjerna stanica u Visokom značajnije je prisutan polen graba i čempresa i to u visokim i umjerenim koncentracijama.
Polenski spektar na cijelom području Kantona postaje sve bogatiji. Počela je cvatnja bukve, oraha, pojavila su se prva polenova zrna duda i trava za sada u niskim koncentracijama, a kako vegetacija bude odmicala očekivat je rast njihovih koncentracija.
Polen jasena značajnije je prisutan na području Visokog što je i u skladu sa vegetacijom, ostaje još da ispratimo i „crni“ ili gorski jasen (F. ornus) koji cvate nešto kasnije u odnosu na bijeli (F. excelsior).
Raznolikost vrsta javora i vrba koje nalazimo u slobodnom rastu u prirodi ali i u gradskim parkovima nagovještava prisutnost njihovog polena i u narednom periodu na nivou niskih do umjerenih koncentracija.
U narednom periodu predviđa se lijepo vrijeme sa dosta sunca.
Breza je prošla vrhunac cvatnje pa se u još određeni period očekuje prisustvo polena na nivou umjerenih do visokih koncentracija prije svega zbog polena porijeklom od stabala sa visočijih područja koja nešto kasnije cvjetaju.
Grab (Carpinus), polen graba već je oslobođen u nizinama, dok se polen tek treba distribuirati na visočijim područjima te nešto kasniji ulazak u cvatnju crnog graba (Ostrya carpinifolia). Ista situacija je i kada je bukva u pitanju.Stoga se mogu očekivati niske do umjerene količine polena, s prisutnim samo pojedinačnim polenskim zrncima u nekim područjima. 
[bookmark: _GoBack]Ubrzo će početi cvatnja divljeg kestena.
Druge vrste polena koje mogu biti prisutne u malim količinama u zraku uključuju one iz rogoza, johe, ariša porodice ruža šaša i brijesta. 

